
Agzul:  
Aselmed n tmaziɣt am win n tutlayin-nniḍen deg tmurt n Lezzayer yettili s tarrayt n uselmed s usenfar. 

Deg leqdic-nneɣ ad nwali addad n uselmed n tmaziɣt deg unnar, yerna ad nruzzi ma yella iselmaden 

ssemrasen tarrayt-a n uselmed s usenfar, tamuɣli-nsen d wuguren I d-ttafen deg tarrayt-a. Γer taggara ad 

neɛreḍ ad d-nessumer yiǧ n usenfar ara yilin I uswir wis kraḍ n tesnawit, nefka-yas azwel “tamedyazt jar 

zik d yimir-a”.  

Awalen-issura: asenfar asensegmi- tasnalmudt n tmaziɣt- almad-aselmed- tarrayin n uselmed- aselmed 

s usenfar  

Abstract 
Teaching the Amazigh language is done in the same way as teaching other languages, by following the 
educational project method. In this article, we will try to find out the situation of teaching the Amazigh 
language in the field and the method used by professors and whether it is compatible, their point of 
view and the problems they encounter. Finally, we will try to propose an educational project for third-
year secondary school students under the title “Poetry between the Past and the Present.”  
Keywords: Educational project- Amazigh educational- Science-learning- Teaching methods- Education 
in the project 

Tazwert  
Tutlayt n tmaziɣt d tin yennernan ugar iseggasen-a ineggura ; imi tuɣ amkan s wazal-is deg 
unnar n uselmed daymi tignatin simmal la d-tefruruyent; ṭṭlam simmal la iɣebbu iwakken ad 
yeǧǧ amkan i tafat ara yilin d afud i yak i wid iqeddcen ɣef tmaziɣt d uselmed-is, ama d 
iselmaden, imaswaḍen, imḍebbren ula d inelmaden, si tama-nsen, sɛan azal deg usnerni n 
usenfar n uselmed. 
Yewwi-d ɣef uselmad iwakken ad yessiweḍ izen I unelmad ad yeḍfer tarrayin iwulmen, yelzem 
daɣen ɣef uselmad imi d netta I d tigejdit deg tegnit n uselmed ad yeḍfer tarrayin titrarin i d-
yettbanen, neɣ ahat tid i ttabaɛen deg tutlayin-nniḍen tiberraniyin ; tid iǧehden yecban tagnizit, 

tafransist … d way yeǧǧin ad d-yutla fell-as (Noureddine, 2006) “tarrayin d yigburen n uselmed i 
d-yewwi imir-n ad ten-nbeddel bac ad d-nexdem allalen isnalmuden yeḥlan ad yeddun yid n unerni 
yellan deg umaḍal”, “les méthodes et les contenus des enseignements qu’il s’agit alors de restructurer 
pour en faire des instruments didactiques mieux adaptés à l’exigence de performance imposée par un 
monde en transformation rapide”. Lezzayer am tmura-nniḍen teɛreḍ iwakken ad tseggem anagraw 
n usegmi-ines seg useggas n 2002 deg ugraw aɣerfan aɣelnaw (APN) anda i mmeslayen fell-as s 
telqay, ayen ad d-yawin lfayda i unelmad akken i d-yessefhem (Sobhi, 2005) “agraw aɣerfan 
aɣelnaw yedɣer ɣef uɛawed n unagraw n usegmi deg yulyu 2002 deg yiswi n ubeddel n unagraw 
asnalmudan akken ad d-swejden ilemẓiyen ɣer yisatal imaynuten n uttekki aɣerman, inmetti d wudmis”, 
“l’Assemblée Nationale Populaire a voté la réforme du système éducatif en juillet 2002, visant à une 
mutation qualitative de son système d’enseignement afin de mieux répondre aux nécessités de la 
préparation des jeunes à de nouveau contexte de participation civique, sociale et économique”.   
Tarrayt n uselmed s usenfar d tin ad d-yawin afud meqqren I uselmed n tmaziɣt, imussnawen n 
tesnalmudt ufin d akken aselmed s tarrayt n yiswan, neɣ s tarrayin timensayin sumata i d-
yeskanayen lexsas meqqar acku ur ttaǧǧant ara anelmad akken ad yesnerni timussniwin-is neɣ 
tizemmar-is, iman-nnes neɣ deg ugraw, maca d tid i t-yettwalin am wakken d taɣawsa i yellan 
iswi anagar timesliwt d leḥfaḍa, iwakken tusi-d tarrayt n uselmed s usenfar tbeddel akk ilugan, 
iwella unelmad d netta i d llsas n tegnit n uselmed, ma d aselmad yella kan iswi n uwelleh n 
yinelmaden, ɣef waya ad naf dakken tefses qli taɛkemt ɣef yiselmaden mačči am zik d netta 
ixeddmen kullec. Ma d ayen yerzan almad ur d-yettili ara d asemnenni n temsirin ta deffir ta 
maca yelzem ad ilint assaɣ akked yiswi amezwaru n usenfar. 

 
II- Kra n yiferdisen n teẓri d tesnarrayt 

II-1- tuddsa n usenfar asensegmi: asenfar d ayen I nexs ad nexdem ɣer sdat yettili d agraw yeddsen 

n tiram ta deffir ta, yella azal d ameqqran deg uselmed n tutlayin. Asenfar yettili deg tazwara d tikti 

yessnernay-itt uselmad akked yinelmaden-is akken ɣer taggara ad xelḍen ɣer ugemmuḍ yeḥlan. 

ɛlaḥsab n (Pierre, 2003) asenfar : “d tigawt yellan tanila ɣer yiswi deg yimmal, netteddes-itt s 
tarrayt iwulmen iwakken ad nexleḍ ɣer-s […] asenfar nessewjad-as, nesseḥsab-as …” , “C’est une 
action dirigé vers un objectif futur et que l’on organise de manière adéquate à l’atteinte de celui-ci 
[…]. Un projet est réléchi, calculé… ”. 
II-1-1- iḥricen n usenfar: d win yebḍan ɣef ukuẓ  

II-1-1-1- asewjed n usenfar: aḥric-a yerza aselmad neɣ iselmaden ma llan d agraw, deg-s ad yili 

uxemmem s telqay ɣef tikti n usenfar, d usewjed n ubrid neɣ n tarrayin iwatan bac ad yili ugemmuḍ 

yelhan ɣer taggara. Yettili deg-s daɣen usileɣ n yigrawen, mbeɛd mi ad yili uheyyi n yiswan d 

tzemmar iɣer yexs ad yexleḍ ɣer-sen uselmad. 

 

 II-1-1-2- aseḍru n usenfar: aḥric-a yerza leqdic neɣ tiram n tneɣrit, timsirin, askazal, tuddsa n 

usenfar, amecwar ara ḍefren yinelmaden deg tegnit-a, aselmad ad yesɛu tikti ɣef matta ad yesselmed 

mbeɛd mi ixeyyar asentel iwatan, deg-s ad yeɛreḍ ad d-yawi timussniwin titrarin iwakken ad ilint d 

afud i yinelmaden akken ad ssnernin timussniwin-nsen deg useḍru n wayen i d-jemlen. 

II-1-1-3- asissen n umahil: yewjeb ɣef yinelmaden ad issinen amahil-nsen, aɣawas n leqdic-nsen, 

tixuṭert n umahil-nsen, uguren ara yilin deg ubrid-nsen. Deg-s inelmaden ad fɣen ɣer unnar iwakken 

ad jemɛen ayen ilezmen i usenfar-nsen,i ayen ara yilin d ttbut d akken inelmaden ɣur-sen tikti ɣef 

usenfar-nsen. 

II-1-1-4- aktazal n usenfar: deg tallit-a ad nwali amek ara skazlen yiselmaden isenfaren n 

yinelmaden, yettili uskazal deg tazwara almi taggara iwakken ad ssiwḍen ɣer yiswan iwatan d aymi 

inelmaden ad sseɣtin tuccḍiwin-nsen deg yal tallit neɣ tiremt n usenfar. 

II-1-2- beddu  

II-1-2-1- talalit n tekti: iwakken ad nebdu asenfar lazem ad tili tikti, maca lazem ad yekki unelmad 

deg tlalit n tikti, yerna tikti ad tili assaɣ akked tudert tinmettit n unelmad. Yewwi-d ɣef uselmad ad 

yessedɣez deg wallaɣ n yinelmaden iwakken ad fruri tikti ara yilin d tamukrist i ɣef ara ibedd usenfar. 

II-1-2-2- lebni n usenfar d umecwar n yinelmaden: d tiremt anda nbeddu deg usuddes n usenfar, 

deg-s aselmad ad iwali ayen ssnen yinelmaden yakan ɣef usentel, ad iwali timuɣliwin-nsen, ad iwali 

ma yella ɣer-sen lebɣi meqqar neɣ meẓẓi deg ukeččum ɣer urruzzi. Deg tegnit-a ad yili umtawa gar 

uselmad d yinelmaden-is ɣef ugbur sumata iwakken ad d-sugnen tagnit n taywalt, tasekka n uḍris 

akked talɣa-s. tagnit-a tettili amzun d askazal amnadi, yes-s ara yesbedd uselmad timsirin-is ilmend n 

wayen ssnen yinelmaden d wayen i deg xussen. 

II-1-2-3- aseḍru n usenfar: deg-s ad nebdu asenfar s daxel n tneɣrit, deg tegnit-a anelmad ad yerfed 

tizemmar s yin ad yebdu leqdic-is. 

II-1-2-3-1- afares amezwaru: send ad yari unelmad aḍris amezwaru yewwi-d ad d-nheyyi anelmad s 

wudem aḥeqqani, ɣef waya ad tili tɣuri n yiḍrisen d ulayem n yiɣbula yemgaraden ɣef usentel akken 

ad yili uḍris-is d amesbaɣur, yerni ad tili taɛkemt xfifet fell-as cwiya. Sumata afares amezwaru 

ɛerment deg-s tuccḍiwin, yeḥwaǧ bezzaf n useɣti. Tira-a nezmer ad d-nini d awarut I deg anelmad ad 

yessemres ayen I ɣef mtawan deg tazwara. 

II-1-2-3-2- asebded n tirmad d tegzimin: deg tegnit-a ara yilint tirmad n tegzimin yemxalafen 

iwakken ad ilint d tallelt I unelmad bac ad yesseɣti aḍris-nni amezwaru I yura akken s tuccḍiwin. 

Tagnit-a yettili deg-s uskan n tirmad n wahil yecban: tajerrumt, taseftit, tirawalt … beṭṭu n tirmad-a 

yettili ɛlaḥsab n usenfar d uswir n tɣuri. Deg tegnit-a yettili wasay d truḥit jar yirmad n tegzimin, 

akken I d-yettili daɣen jar tugzimin d usenfar, ayen ara yeǧǧen anelmad ad yettuɣal ɣer uḍris-is qli qli, 

ad yesseɣtay deg-s ayen ixussen ilmend n wayen I d- yessen d amaynut. 

II-1-2-3-3- afares aneggaru: deg-s ad d-yili usmekti n temsirin iɛeddan iwakken ad d-yales unelmad 

I uḍris-nni n tazwara. 

II-1-2-3-4- askazal n tiram: deg-s ara yeskazel uselmad afares n yinelmaden ad iwali ma yella 

yexleḍ ɣer yiswi-ines neɣ xaṭi. Deg tegnit-a I ttkemmilen afares-nsen. 

II-1-2-3-5- asmetti n usenfar: gar yiswan tella tsensegmit n usenfar d asmetti n yisenfaren ixeddmen 

yinelmaden iwakken ur ttɣimayen ara kan daxel uɣerbaz, neɣ ma ulac am waken ur nexdim kra, maca 

iwakken ad nessiweḍ ɣer wanect-a lazem ttawilat d lemɛawna sɣur yimḍebbren n uɣerbaz akken ad 

sawin amedya n tesɣunt, timzikent, amaṭṭaf … dayen ara yeǧǧen anelmad ad iẓerr dakken ayen I d-

yessuffeɣ yesɛa azal ula deg berra I uɣerbaz. 

II-2- tibuɣar d wuguren n tarrayt n uselmed s usenfar 

II-2-1- tibuɣar n tarrayt n uselmed s usenfar: gar n tɣawsiwin yelhan n uselmed s usenfar ad d-naf: 

- Yettɛawan inelmaden iwakken ad issinen ugar, 

- Asnerni n tzemmar tinmettiyin ɣer yinelmaden d aymi yettili ubeddel n tiktiwin daxel n kra n 

ugraw, 

- Inelmaden yesɛan lexsas deg uswir ur d-ttbanen ara acku ad ten-af ffren daxel n ugraw, dayen ara 

sen-yekksen labas n wuguren deg ukala n uselmed, 

- Tallalit ɣur kra n yinelmaden amenzay n uɣella n ugraw, 

- Asebɣes n umenzay n usenqed ɣer yinelmaden: askazal n leqdic-nsen, 

- Asmenyef n usnulfu ɣer yinelmaden acku leqdic deg usenfar yettaǧǧa anelmad ad d-yawi tiktiwin 

yerna ad ixemmem deg labas n temsal, 

- Asnerni n tmasit deg yiɛeggalen n ugraw… 

II-2-2- uguren n tarrayt n uselmed s usenfar: gar wuguren I d-yettbeddayen deg ubrid n uselmed s 

usenfar ad d-nebder: 

- Lexsas n ttawilat ɣur yinelmaden d lexsas n yiɣbula, 

- Lexsas n wakud ilezmen I useḍru n usenfar asensegmi, 

- Tilin n wuguren daxel n yiɛeggalen n ugraw, 

- Tikwal ma yella inelmaden kecmen deg kra n usentel iweɛren ahat d ayen ad ten-yeǧǧen ur ttafen 

ara iman-nsen daxel, ɣef wakka ad qeḍɛen layas, 

- Teɣzi n usenfar yettaǧǧa inelmaden ad ɛyun deg leqdic… 

II-3- tarrayin n uselmed 

II-3-1- tarrayt tarusridt/ tamensayt/ tajerrumt-tasuqilt: nezmer ad d-nini belli d tarrayt tamenzut 

tunsibt, d tin yellan d taqburt tban-d jar lqarn wis 15 d wis 17, anda rran lwelha-nsen ɣer tutlayin 

yemmuten (tagrigit, talatinit), d tarrayt ibedden ɣef yiḍrisen iqburen anda I fkan azal d ameqqran I 

tjerrumt akked tezrawt n tutlayin tiberraniyin, rnu ɣer-s iselmaden ttxeyyaren iḍrisen iseklanen I tsuqilt 

ɣef waya anelmad yettuḥettem fell-as ad yeḥfeḍ seg wul awalen d tefyar, maca ayen yeɛnan timawit ad 

yili ɣef uneggaru. Deg tarrayt-a d aselmad I d ul n tegnit n uselmed, d netta I yellan tamussni, d netta I d-

yessewjaden timsirin, ma yella seg tama n unelmad ad d-nini belli d anabay; lac ɣer-s azal deg tikli n 

temsirt. Taɣawsa yeḥlan deg tfukas n tarrayt-a d akken nettissin tutlayt s wudem lɛali ma yella d taɣawsa 

ixussen ur aɣ-tettɛawan ara iwakken ad nemmeslay tutlayt. Γas akken yella labas n lexsas deg tarrayt-a 

maca ad naf d tin I yeqqimen tettwasemras almi d lqern wis 20. 

II-3-2- tarrayt tussridt: d tin I d-yusin mgal n tarrayt tarusridt. Tban-d deg useggas n 1902, nezmer 

ad d-nini d tarrayt tamezwarut I yettxessen deg uselmed n tutlayin. Tagnit-a tatrart I d-ibanen iseggasen-a 

ineggura mani tɛerrem tnezzuyt, tadamsa, timerrit…ttḥettiment ɣef yimdanen akken ad issinen ad 

mmeslayen tutlayin tiberraniyin, maca ulac d acu ara xedmen s tjerrumt neɣ s talɣa n tutlayt. Azal 

ameqran yuɣal I timawit akked lebɣi ɣer taywalt I yellan d tigejdit deg tallit-nni, iswi agejdan d asmad n 

yifuras n timawit d tira (tira d amalel kan n timawit) yerzan tutlayin timuddirin ayen ur nelli deg tarrayt 

tarusridt mani ucen azal I tutlayin yemmuten, ɣef waya I as-ssawalen tarrayt tagmawant, mani nlemmed 

tutlayin tiberraniyin mebla ma nuɣal ɣer tutlayt tayemmat maca ssemrasen mliḥ isɣalen akked tugniwin 

deg usegzi-nsen. Deg tarrayt-a tusridt ad naf ssemrasen snat n tarrayin: 

II-3-2-1- tarrayt timawit: aselmed n timawit s ttawil n udiwenni iwakken ad yelhu unelmad d 

taywalt d aymi ad d-yettara ɣef bezzaf n yiseqsiyen n yiselmaden. 

II-3-2-2- tarrayt tameskart: tbedd ɣef wallus, deg-s yettili umbaddel ameqqran deg yiferdisen n 

ukerḍis asnalmudan ladɣa jar uselmad d yinelmaden-is akken I yettili ula jar yinelmaden s timad-nsen. 

II-3-3- tarrayt timesliwt-timawit: ssawalen-as d aɣen tarrayt n yiserdasen. D tarrayt tuzzigt i ulmad 

n tutlayin tiberraniyin. Tarrayt-a tella yiǧ n yiswi d agejdan i tella tarrayt tusridt win yellan d almad n 

tutlayt neɣ n tutlayin s wudem usrid, war ma nuɣal ɣer tutlayt tayemmat, iwakken ad d-nessegzi tignatin 

iweɛren. Tarrayt-a tbedd ɣef wallus I yellan d tafukkest tagejdant deg leḥfaḍa n tefyar d tenfaliyin, daymi 

nezmer ad nesseɣwes tagnit tasnalmudant deg tarrayt-a amma: adiwenni → timesliwt → afares s timawit 

→ tira.      

Tarrayt-a tban-d deg Marikan I usileɣ n yiserdasen deg ṭraḍ agraɣlan wis sin, d aymi ad naf tigawt n 

uselmed ucen-tt I yimussnawen n tesnilest, maca deg tarrayt-a ad naf d aselmad I yesselḥayen tamsirt deg 

tazwara almi taggara ma yella d anelmad ur yekki ara; yesɛa kan tawuri n usekles. 

II-3-4- tarrayt timesliwt- timawit, tamsukt- tamatut: tban-d asmi tuddsa UNESCO tḥettem ɣef tmura 

timeqqranin ad sslemden tutlayin-nsen I tmura yettwahersen, d aymi adabu n tmurt n Fransa deg useggas 

n 1951 yerẓem asenfar d ameqqran iwakken ad sselḥun tafransist ɣer yiminigen, ixeddamen d 

yimerrayen. Ma yella d azenziɣ n ulmad deg tarrayt-a ibedd ɣef ukuẓ n tegnatin: 

a) Asenked: yettili deg-s usenked n tugna d kra n yimesla, 

b) Asegzi: yettili kan s tutlayt-nni tamezwarut, maca ttsenniden seg tama ɣef yisɣalen, aɛawed n 

usesmel d tasuqilt, 

c) Allus: deg tarrayt-a sumata ssmenyifen allus, 

d) tumda. 

Maca tarrayt-a d tin yuḥwaǧen ttawilat akked tedrimt d imeqranen I usileɣ n yiselmaden deg 

tarrayt-a yerna uṭṭun n yinelmaden lazem ad yili meẓẓi d aymi I nettaf lebɣi n yiselmaden d 

yinelmaden yettenqas seg temsirt ɣer tayeḍ. 

II-4- Kra n yiferdisen n tesnarrayt 

Neɛreḍ deg tazzwara n leqdic iwakken ad nwali addad deg unnar n uselmed, nruzzi ma yella 

iselmaden ssemrasen tarrayt n uselmed s usenfar, tamuɣli-nsen ɣer tarrayt-a, uguren i d-ttafen deg tuddsa 

n tarrayt-a d wuguren n yinelmaden deg tegzi n usenfar d yiḥricen-is, syin akkin nesleḍ inefkan i d-

nlayem, aya iɛawen-aɣ deg uɛraḍ d usumer n kraḍ n yisenfaren imaynuten: 

 Asenfar amezwaru: newwi-d deg-s ɣef tumant n tneḥyaft d tlelli, neqqen-it ɣer tidet d tilawt i iεac 

umdan deg tmetti nessdukkel deg-s kraḍ n wannawen n yiḍrisen: ullis, aglam d yimsegzi. 

 Asenfar wis sen: yerza cra n wannaw ineggren, d aḍris imwelleh, nexdem deg-s tict n tegzemt mani 

nwelleh deg-s ɣer cra n tɣawsiwin tigejdanin tettbedda fell-asen ttmetti. 

 Asenfar wis kraḍ: yeεna tamedyazt jar zik d yimir-a, ad yessen tulmisin d  yisental n yal yict d 

umgired yellan jar-asent, nuca-as azal-nnes send ma llan xeddmen-tt d tamsirt deg tesrit. Nebḍa 

asenfar-a ɣef sent n tegzimin : 

- Tamezwarut : newwi-d ɣef tmedyazt tamensayt, ad yessen unelmad isental-nnes d tulmisin-nnes. 

Iḍrisen d nekkni i ten-d-yessumren
1
.  

- Tis snat: terza tamedyazt tatrart iswi-s akken ad yegzu unelmad isental-nnes d umgired jar-as d 

tmedyazt taqburt. Iḍrisen d nekkni i ten-d-yessumren nerna newwi-d yect n MEƐṬUB Lwennas. 

Deg umagrad-nneɣ ad neɛreḍ ad d-nemmeslay ɣef usenfar wis kraḍ tuddsa-ines d wahil n temsirin-

is. 

II-4-1- Asenked n usenfar 

Asenfar-a wis kraḍ n uswir aneggaru n tesnawit ad yili ɣef tamedyazt, mani inelmaden ad ddsen d 

igrawen ad d-arin tamedyazt, wa ad lemden ad tt-uεan d tasrit, ad ruzzin ɣef yimedyazen d tmedyazin n 

tmaziɣt timensayin d tetrarin, s uqader n tɣesssa n usefru. Γer tagara ad d-nejmel win yeḥlan ad ten-id-

nessiẓreg deg cra tesɣunt, iwakken ad-ten-ɣran yinelmaden d yiselmaden, yerni ad nessbuɣer yis-sent 

tamkerḍit n tesnawit. Deg usenfar-a anelmad ad yaweḍ ad yessin taɣessa d tulmiusin n tmedyazt. 

Yal tikkelt i deg ad d-nheyya asenfar ilaq ad d-nuc tiririt ɣef sḍis n iseqsiyyen-a: 

 

Matta? 

 

Ad lemden ad arin timedyazin dɣa ad ssnen amek ad tt-uεan d tasrit 

ad ruzzin ɣef yimedyazen. Leqdic d igrawen. 

I wumi? I yinelmaden d yiselmaden n tesnawit d yimdanen aha ad yeɣran 

tasɣunt. 

Melmi? Γer taggara n ukraḍyur wis kraḍ ( taggara n useggas  ) 

 

Amek? 

Ad yeɣra idlisen s tmaziɣt d tutlayin-nniḍen akken ad yuεa tamedyazt 

ɣer tesrit, ad d-yawi isefra d wid i ten-yuran. 

                                           
1
 D inelmaden n master deg tesdawit lḥaǧ Laxḍar Tbatent 1 : BENSARI Dunya, BUHRAWA Lina, CEBBI Amel, DERAΓLA 

Zahra. Aseggas asdawan 2019-2020. 

Maɣef? 

Bac ad yegzu wa ad yessen timedyazin timensayin d tetrarin, wa ad 

iẓer belli tamedyazt teṭṭef adeg d ameqqran deg tsekla tamaziɣt. 

Mani? Deg tesnawit. 

Inelmaden yeεna usewjed n usenfar: inelmaden n useggas wis kraḍ n tesnawit. 

Assaren yettwabeynen 

 Tanfalit timawit isserḥen, bla axelleḍ d usidef n wawalen n tutlayin-nniḍen. 

 Ad yari s tɣessa yelhan. 

Akud iwulmen i uheyyi nusenfar: asenfar-a ilaq-as ad yeṭṭef sin n wayyuren, yal tagzemt ad teṭṭef ukuẓ 

n yimalasen. 

Uṭṭun n tgezmin ilaqen i usewjed n usenfar: asenfar-a laqent-as sent n tegzimin, yal tagzemt deg-s 

mraw d sen (12) n timar. 

 Tagzemt tamezwarut 

 Isuɣaḍ-nnes 

 Ad yessen tamedyazt tamensayt, taɣessa-ines d tullmisin-is. 

 Ad iẓer matta ad yessemres deg-s d matta i as-iwulmen. 

 Ad yessen ad yuεa tamedyazt d tasirt. 

 Tagzemt tis sent  

 Isuɣaḍ-nnes 

 Ad yessen tamedyazt tatrart, taɣessa-ines d tullmisin-is. 

 Ad d-yawi timedyazin i yiman-nnes swudem usdid. 

Ammek ad yugir usenfar: asenfar-a ad t-id- heyyan yinelmaden d igrawen, yal agraw deg-s kuẓ neɣ 

semmus n yinelmaden s lmendad n uselmad-nsen ara yilin d imwellah-nsen, yal yiwen ad d-yejmel 

timusniwin ɣer taggara ad ten-tt-sdukklen. 

Ttawilat iwulmen asenfar: bac ad heyyan asenfar amek ilaq, yuma ad ssmersen imruyen; tiferkin; 

idlisen; tugniwin……atg. 

Iswiyyen igejdanen: deg usenfar-a ad yaweḍ: 

 Ad yari tamedyazt d aḍris n tesrit, niɣ ad yezmer ad d-yawi tamedyazt i yiman-nnes. 

 Ad yessen taɣessa n tmedyazt. 

 Ad yessemres iferdisen n tutlayt (ayen s matta tettwassen tmedyazt: aserwes, tasnukyest…atg). 

Tizemmar aha ad yettwasjehden ɣer unelmad deg tmedyazt: deg usenfar-a anelmad ad yessiweḍ: 

 Tizemmar tizegrawin 

 Ad iseggem aḍris-nnes 

 Ad yessen ad d-yegrew isallen yerzan tamedyazt 

 Tizemmar tinegrawin 

 Ad yegzu tuddsa n uḍris n tmedyazt. 

 Ad ifares tamedyazt. 

 Tizemmar tidlesmettiyin 

 Ad d-iwejjed i tesɣunt. 

 Ad yelmed amek ad yexdem yid n ugraw. 

 Tizemmar deg timawit 

 Ad yezmer ad yefhem asentel i ɣef nettutla. 

 Ad yezmer ad d-yawi timedyazin i win aha ad yeɣran. 

 Ad iεawed timenna n wayeḍ bla ma yerraten-nnes, s yinaw usrid d urusrid. 

 Tizemmar deg tɣuri 

 Ad ifares tikti ijemlen azwel, win yuran aḍris, mani i d-yettwakkes, matta yellan deg tugna n 

uḍris…atg 

 Ad yezmer ad d- yessery taɣessa n tmedyazt, d tikti tamatut n uḍris 

 Ad yezmer ad d-yegrew ammud n yisallen yerzan tamedyazt. 

 Tizemmar deg tira 

 Ad yezmer ad iẓer ɣef matta ad yari war ma yessexleḍ jar yisental. 

 Ad iqader taɣessa n uḍris. Yerna ad yessemres amawal d tanfaliyin iwatan. 

Isumak d yisefranen i uktazal n tzemmar 

 Aktazal amninad ( n tazwara ). 

 Aktazal imsileɣ ( iluɣma n uktazal ). 

 Aktazelman ( aseɣti n tefyar s tfelwit n uktazal ). 

 Aktazal n taggara (afares aneggaru ). 

 

III- Agbur n temsirin n usenfar 

Deg uḥric-a ad d-nuc agbur n temsirin deg snat n tgezmin syin akin ad d-nessenked tict n temsirt 

di yal tagzemt 

III-1- Agbur n tegzemt tamezwarut 

 Aheyyi n usenfar d tegzemt  

 Tigzi d ufares n tmenna. 

 Taɣuri d tegzi n uḍris (yeččur wul) 

 Amawal: tanɣumnayt+ tuzyanfalit.  

 Tajerrumt: tafyirt taḥerfit. 

 Taseftit : Amaɣun. 

 Aseγti n yirem n uktazal (iluɣma n temsirin yezrin). 

 Aseγti n usenfali s tira : tafelwit n uktazal (amukken amrzwaru). 

 Irmad n uheyyi i tira.  

 Aseγti n usenfali s tira (amukken wis sin).  

 Tamaɣant. 

Deg tegzemt-a nxeyyar tamsirt tamezwarut Aheyyi n usenfar d tegzemt 

Asenfar wis kraḍ Tamedyazt jar zik d yimir-a. 

Tagzemt tamezwarut Tamedyazt tamensayt. 

Armud Aheyyi n usenfar d tegzemt 

Allalen Tafelwit + tiferkin + imedyaten 

Iswan 

 

Γer taggara n temsirt ad yawi unelmad tikti tasḥiḥt ɣef 

usenfar akken ad yegzu tagnit n wugur. 

Tikli n temsirt 

Imir amezwaru: Asenked n usenfar 

Iswi: Ad yessen unelmad tamedyazt tamensayt. 

Iseqqsiyyen n uselmad Tiririt n yinelmaden 

1) Menhu aha ad ɣen-d yessmektin s 

usenfar yezrin? 

2) Ammek i tella tuddsa-nnes? 

 

 Asenfar yezrin yettmeslay ɣef uḍris 

imwelleh. 

 Ulac deg-s n tseddarin, tettili s tɣessa n 

ummuɣ, d ubdar n yiwellihen wa deffir wa. 

3) Win i d-yessenfalayen iḥulfan-nnes s 

talɣa n ufyir, ammek I as-neqqar? 

4) Matta i d-yettawi? 

5) Ihi matta tella tamedyazt? 

 

 

 

6) Matta llant tmedyazin timensayin i 

tessnem? 

 Neqqar-as: tamedyazt. 

 

 

 Yettawi-d timedyazin niɣ ticennayin. 

 Tamedyazt d tawsit seg tsekla, d aḍris 

yemxalafen ɣef win n tesrit, ama deg lebni 

niɣ deg tɣessa, s umata tettili s talɣ n ufyir, 

tikwal d tilellit. 

 Seg tmedyazin timensayin ad naf: lefruḥ, 

imennuɣen; tigrawliwin jar leεrac, tasreḍt, 

tidukkla, …atg. 

 

Imir wis sen 

Ad cfiɣ 

1) Tamedyazt tamensayt: neɣ tamedyazt timawit, wa yessawaḍ-itt  i wa ; seg yimi ɣer yimejji, teqqen 

ɣer wadeg d wakud deg i tt-yenna umedyaz. 

2)  Tulmisin n tmedyazt tamensayt : tesεa ameqqaḍ n yittewlen d tulmisin ama deg wayen yeεnan 

isental, talɣa d uɣanib. 

 Timawit: seg yimi ɣer yimejji. 

 Anagraw n tmeɣrut: ur teṭṭif ca yeǧǧ n unagraw n tmeɣrut yal yect yettawi-d ammin yesleḥ wawal 

berk, ruzzin bark amek ad ssiwḍen tikti. 

 Taẓuni niɣ ( taseddart ) : tella teṣka ɣef sen neɣ kraḍ n yifyar berk. 

 Tutlayt: ssemrasen deg yisefra imensayen: tamaziɣt, taεrabt d trumit. 

Isental-nnes: qqnen sumata ɣer tegrawliwin tiɣerfanin, imennuɣen, tasreḍt, tayemmat, lefruḥ, lexdeε, 

tiddukkla…atg 

Imir wis kraḍ: awal ɣef usenfar 

Deg sḍis n yimalasen ad yelmed unelmad amek ad yari tamedyazt i yiman-is wa ad yegzu tamedyazt 

tamensayt d yisental nnes. Ma d tagzemt tis sent, ad yessen unelmad tamedyazt tatrart d yisental-nnes, ad 

yerni ad yelmed amek ad yuεa tamedyazt d tasrit, dɣa deg sent-a n tgezmin ad d-awin imedyazen s 

yisefra-nsen. 

Imir wis ukuẓ: aktazal amninad 

  

Iswi 

 Ad neqqel ɣer uswir n yinelmaden deg wayen yeεnan tamedyazt. 

Tanaḍt Tiririt-nsen 

Imir wis semmus: tagnit n wugur 

Fren yiwen seg sen-a n yisental 

Asentel amezwaru: ari-d asefru deg sḍis n tseddarin ad yebnu amma: 

 Taseddart: kraḍ n yifyar. 

 Tameɣrut: d tilellit. 

Aentel wis sen: ruzzi ɣef yimedyazen d tmedyazin i yuran ɣef tyemmat 

Sawi-d tameddurt n umedyaz akked tmedyazt-nnes. 

 

III-2- Agbur n tegzemt tis snat 

 Aheyyi n tegzemt tis snat + asenfali s tira. 

 Tigzi d ufares n tmenna. 

 Taɣuri d tegzi n uḍris ( Lɣurba n ucennay MEƐTUB Lwennas ).  

 Amawal : taserwest + tanisemt.  

 Tajerrumt : tafyirt tuddist. 

 Taseftit : amsuk+ aramsuk. 

 Aseγti n yirem n uktazal (iluɣma n temsirin yezrin). 

 Aseγti n usenfali s tira: tfelwit n uktazal.  

 Irmad n uheyyi i tira.  

 Aseγti n usenfali s tira (amuken wis sin).  

 Tamaɣant 

 

Deg tegzemt-a nxeyyar tamsirt tis mraw: aseɣti n tegnit n wugur (amukken wis sen) 

Asenfar wis kraḍ Tamedyazt jar zik d yimir-a. 

Tagzemt tis sent Tamedyazt tatrart. 

Armud Aseɣti n tegnit n wugur   (amukken wis sen) 

Allalen Tafelwit + tiferkin n yinelmaden 

Deg smus n tseddarin awi-d  

tamedyazt ɣef lexdeε 

 Ad teṣka ɣef sen n yefyar, 

tameɣrut d tilellit. 

 

 Tamedyazt 

Ixedε-ay uma aweḥdi 

Yesseḍs fella-a iwdan d εemmi 

 

Lliɣ d ameẓẓyan tenɣ-ay tiwdi 

Ssusmeɣ ɣef wagel-inu ker yewwi-t 

 

Ikelleḥ-ay, ixedε-ay 

D leεdu-nnes yessers-ay 

 

Daxel n lḥebs i ṭeyyec-ay 

S tsergal ṛṛan-ay 

 

Ur teggided Rebbi teččid-ay 

D ttekliḥet,i yenɣin tfelleq-ay 

Iswan  Γer taggara n temsirt ad yegzu unelmad tuccḍiwin-is wa ad 

yessen amek ad hen-tt-yesseɣti. 

Tikli n temsirt 

Imir amezwaru: asmekti s usenfar d tegzemt 

Imir wis sen: asmekti s usentel n tegnit n wugur 

Fren yiwen n usentel seg sen-a: 

Asentel amezwaru: ari-d tamedyazt ɣef usentel i texsed cek, maca ilaq ad yili d atrar (aselmed; asirem; 

imawlan; …..atg.), ad yili yebna amma: 

 Kuẓ n tseddarin. 

 Kuẓ n yifyar deg yal taseddart. 

 Tameɣrut “ A.A.B.B”. 

Asentel wis sen: ruzzi ɣef yimedyazen d tmedyazin i yuran ɣef tegrawla, tsawim-d tameddurt-nsen d 

tmedyazt-nsen. 

Imir wis kraḍ: deg-s afraq n tferkin ɣef yinelmaden 

Imir wis kuẓ: taɣuri d tukksa n tuccḍiwin, d useɣti-nsent. 

Imir wis smus: aseɣti n tuccḍiwin deg tfelwit-a: 

Iswi: Ad yegzu unelmad annaw n tuccḍa-nnes, bac ud irenni ca ad as-iεawed 

Tuccḍa Annaw-nnes Aseɣti-nnes 

Ad yari day unelmad 

tuccḍiwi i isawa 

(yyin i xedmen   

Asenfali s tira, d yyin 

ixeddmen anadi ). 

Ma d day ad d-heyyan 

annawen-nnes (tira,  

Taseftit, tanfalit) 

Ad yesseɣti amek ilaq. 

 

Imir wis sḍis: asmekti s usentel n usenfali syin akin ad nari tiririt-nnes 

Tanaḍt Tiririt 

Ari-d tamedyazt ɣef usentel i  

texsed cek, maca ilaq ad yili d  

atrar (asirem, imawlan …), wa ad yili yebna 

amma: 

 Kuẓ n tseddarin 

 tameɣrut (A.A.B.B). 

 Ad d- nerfed tamedyazt  

yelhan, ud yesεin ca tuccḍiwin, 

ad asen-tt-nari deg tfelwit, ad tt-

arin yinelmaden ukk deg 

yizmamen-nsen. 

Imir wis sa: asmekti s usentel n uruzzu 

Iswi   

 Ad ssnen yinelmaden imedyazn n tmurt-nsen n tutlayt tamaziɣt. 

Tanaḍt Tiririt 

Ruzzi ɣef tmedyazt d yimedyazen 

i d-yewwin ɣef tegrawla, utla-d 

ɣef: 

 Tameddurt n umedyaz. 

 Tamedyazt-nnes. 

 Ad d- nefren asentel yeḥlan ad nari 

ɣef umedyaz-idin, ad nerni amedya seg 

tmedyazin i d-yewwi ɣef tegrawla. 

 Ad nerni ad nari deg tagara 

ismawen n yimedyazen n tegrawla berk (bla 

timedyazin), bac ad ten-ssnen. 

 Inelmaden ukk ad arin deg yizmamen-nsen. 

IV- Taggrayt tamatut 

Aselmed s usenfar asensegmi d win i d-yudfen ɣer uɣerbaz azzayri akken I d-yudef ɣer yiɣerbazen n 

umaḍal akk. Yewwi-d amaynut i yiselmaden d yinelmaden deg wayen yerzan tarrayin n uselmed d 

tarrayin n ulmad akked uxlaḍ n tmussni.  

Tasertit-a i teḍfer tneɣlaft n usegmi d tin yellan azal d ameqqran deg usnerni n uswir n yinelmaden ladɣa 

deg unnar n uselmed n tutlayin. Tamaziɣt tewwi amur-is deg usidef n tarrayt-a d ayen i d-yettbanen s 

ubeddel amatu deg wahilen i ttabaɛen yiselmaden deg tazwara ɣer taggara. 

Deg uruzzi-nneɣ nerza ɣer unnar, nmuqel s tiṭ-nneɣ ma yella s tidet iselmaden n tbatent ṭṭaffaren s wudem 

yelhan tarrayt-a, nesseqsa-ten ɣef wuguren-nsen d lexsas i d- ttmaggaren deg tuddsa n usenfar sumata d 

tikli n kra n temsirin. 

Yella qli n lexsas ibedden d ugur deg ubrid n uselmed ad d-nebdar :  

a) isenfaren yettuɛawden (ullis, imsegzi, imesfukkel, aglam …) seg uɣerbaz alemmas al asinaw ur 

yessnernay ara ca tizemmar d lebɣi n yinelmaden,  

b) timsirin ɛerment deg tict n tegzemt, 

c) akud ur d-ikeffu ara iwakken ad ssmiren ukuẓ n yisenfaren deg yiǧ n useggas, 

d) lexsas n yiɣbula ad iɛawnen iselmaden d yinelmaden deg useḍru n usenfar 

e) ugur agejdan d lexsas n usileɣ n yiselmaden deg tesdawiyin deg unnar n tesnalmudt d tussnimant-

tasensegmit. 

Asenfar I d-nessumer d win yellan deg wahil n useggas wis kraḍ n tesnawit, d win yerzan tamedyazt 

tamensayt d tetrart ahat d ayen ara yilin d allal I yiselmaden yexsen ad t-xedmen akked yinelmaden-nsen, 

xas ma yella lexas ad t-seggmen ɛlaḥsab n tegnatin d uswir amatu n yinelmaden-nsen acku Yuma ɣef yal 

aselmad n tmaziɣt ad yessemres tarrayin yemxalafen ɛlaḥsab n temnaḍt, aɣerbaz, aswir n yinelmaden 

mebla ma nettu taɣawsa s wazal-is  anda yuma ad ixeyyar iḍrisen iwulmen I tegzi; wid ara yessissehlen 

axlaḍ ɣer yiswi amatu n usenfar.   

